
ХУЛОСАИ
ДОНИШГОҲИ ДАВЛАТИИ КӮЛОБ БА НОМИ 

АБУАБДУЛЛОҲИ РӮДАКӢ

Диссертатсияи Зайниддини Абдулҳамид дар мавзуи “Масъалаҳои 

иҷтимоӣ дар насри Кароматуллоҳи Мирзо” барои дарёфти дараҷаи 

илмии номзади илми филология аз рӯйи ихтисоси 10.01.01 - Адабиёти 

тоҷик, равобити адабӣ дар кафедраи адабиёти тоҷики Донишгоҳи 

давлатии Кӯлоб ба номи Абуабдуллоҳи Рӯдакӣ ба анҷом расидааст.

Зайниддини Абдулҳамид соли 2003 Донишгоҳи давлатии Кӯлоб ба 

номи Абуабдуллоҳи Рӯдакиро хатм намуда, солҳои 2005-2006 ба ҳайси 

ассистенти кафедраи забони тоҷикии Донишгоҳи давлатии Кӯлоб ба 

номи Абуабдуллоҳи Рӯдакӣ кору фаъолият кардааст. Солҳои 2007-2010 

дар муассисаи таҳсилоти миёнаи умумии №5-и ноҳияи Шамсиддин 

Шоҳин, солҳои 2011-2012 дар муассисаи таҳсилотии миёнаи №5-и ноҳияи 

Фирдавсии шаҳри Душанбе фаъолият дошт. Аз соли 2013 то ҳол дар 

муаассисаи таҳсилоти миёнаи умумии №98-и ноҳияи Синои шаҳри 

Душанбе кор карда истодааст. Аз соли 2013 ба ҳайси аспиранти 

кафедраи адабиёти тоҷики Донишгоҳи давлатии Кӯлоб ба номи 

Абуабдуллоҳи Рӯдакӣ ба таҳқиқи кори илмӣ машғул гардидааст.

Ба довталаби дараҷаи илмӣ Шаҳодатнома оид ба супоридани 

имтиҳонҳои номзадӣ аз тарафи Донишгоҳи миллии Тоҷикистон 23-юми 

июни соли 2023, №89 дода шудааст.

Роҳбари илмӣ Кӯчарзода Аламхон - доктори илмҳои филологӣ, 
профессори кафедраи назария ва адабиёти навини форсии тоҷикии 
Донишгоҳи миллии Тоҷикистон мебошад.

Мавзуи диссертатсия ва ризоияти роҳбарии илмии аспирант дар 
ҷаласаи шурои олимони Донишгоҳи давлатии Кӯлоб ба номи 
Абуабдуллоҳи Рӯдакӣ дар таърихи 27.05.2013, қарори №10 тасдиқ 
гардидааст.

Дар натиҷаи муҳокима ва баррасӣ ҷаласаи васеи кафедраи 
адабиёти тоҷик ба чунин хулоса омад:

Диссертатсия дар сатҳи хуби илмию назарӣ таълиф ёфта, аз 
муқаддима, се боб (бо фарогирии чанд фасл ва зерфасл), хулоса, рӯйхати 
адабиёт ва феҳристи интишороти муҳаққиқ иборат аст.

Дар диссертатсияи мазкур муҳаққиқ хизматҳои Кароматуллоҳи 
Мирзоро дар адабиёти муосири тоҷик мушаххас равшан намуда, қайд 
кардааст, ки ин адиб аз нависандагони навҷӯ, тозаандеш ва боистеъдоди 
муосири тоҷик ба шумор меравад. Ӯ тавассути осори адабии дилнишину 
таъсирбахши худ аз солҳои 70-уми қарни XX сар карда, дар қалби 
ихлосмандону ҳаводорони адабу фарҳанги тоҷик ҷойгоҳи махсусро 
пайдо намудааст. Ӯ бо такопӯю ҷустуҷӯ, завқи баланди эҷодӣ, бо 
навовариҳо дар офаридани асарҳои мондагор ба масъалаҳои муҳиме, чун 
худшиносӣ ва тақдири миллату меҳан, одамияту дӯстию рафоқати 
инсонҳо таваҷҷуҳ намуда, дар муддати беш аз панҷ даҳсолаи фаъолияти 
эҷодӣ ва умри пурбаракати худ ба мартабаҳои баланди суханварӣ 
расидааст. Аксар суханшиносон ба эҷодиёти серпахдуи ин нависандаи 
тавоно баҳои баланд додаанд ва дар мақолаю осорашон маҳорати 
нотакрори ӯро дар эҷоди осори насрӣ таъкид кардаанд.

Фаъолияти эҷодии Кароматуллоҳи Мирзо ду давра - замони 
шӯравӣ ва замони истиқлолиятро дарбар гирифтааст. Эҷодиёти ӯ 
махсусан баъди истиқлолияти давлатии Тоҷикистон маҷрои тоза 
гирифта, аз лиҳози мундариҷа, ғоя ва тасвири бадеӣ басо такмил меёбад 
ва ин камолоти эҷодии нависанда аз назари муҳаққиқону мунаққидон дур

намондааст. Махсусан, романҳои Кароматуллоҳи Мирзо таваҷҷуҳи 
суханшиносонро ба худ ҷиддан ҷалб намудааст.

Муҳтавои диссертатсия ва номи мавзуъ ба талаботи таҳқиқоти 
соҳавии шиносномаи ихтисоси 10.01.01 - Адабиёти тоҷик; равобити адабӣ 

мувофиқат мекунад.
Муаллиф дар диссертатсия дар заминаи маводи фаровони 

бадеию илмӣ эҷодиёти Кароматуллоҳи Мирзоро аз лиҳози мазмун, 
муҳтаво ва ҳунари бадеӣ дар партави масъалаҳои иҷтимоӣ ба таври 
густурда мавриди таҳлилу таҳқиқ қарор додааст.

Мавзуи диссертатсия ба зербанди панҷуми банди 4.5-и «Самтҳои 

афзалиятноки таҳқиқоти илмӣ ва илмию техникӣ дар Ҷумҳурии Тоҷикистон барои 

солҳои 2021-2025» , ки бо қарори Ҳукумати Ҷумҳурии Тоҷикистон аз 26-уми 

сентябри соли 2020, №503 тасдиқ шудааст, мутобиқат дорад. Ҳамчунин, 

маводи диссертатсияро зимни пажуҳиши мавзуъ ва масъалаҳои гуногуни 

таърихи адабиёти тоҷик, адабиёти замони Истиқлол, робиташиносӣ ва таърихи 

тарҷума метавон такя кард ва зимни таълиму тадриси ин фанҳо татбиқ намуд.
Диссертант барои муайян кардани иртиботи комили осори 

иҷтимоии нависанда ба ҷараёни адабию эстетикии давр ва гардишҳои 
таърихии охири садаи XX ва ибтидои садаи XXI вазифагузорӣ намудааст, ки 
давраҳои асосии эҷодиёти К. Мирзоро аз солҳои шастуми садаи XX ва баъди он 
омӯхта, заминаҳои таърихӣ ва иҷтимоии пайдош ва ташаккули осори бадеии 
адибро муайян карда, дар раванди таҳқиқи мавзуъ ва мундариҷаи ғоявии 
эҷодиёти адиб ҷанбаи иҷтимоии осори бадеии ӯро нишон диҳад.

Мундариҷа ва қисматҳои алоҳидаи рисола, аз ҷумла, дар чор 
мақолаи маҷаллаи илмии «Паёми Донишгоҳи миллии Тоҷикистон», 
инчунин дар маводи конференсияҳои илмӣ-амалӣ ва назариявии ҳайати 
профессорону омӯзгорон ва донишҷӯёни Донишгоҳи давлатии Кӯлоб ба 
номи Абуабдуллоҳи Рӯдакӣ (23-уми апрели 2017, 27-уми апрели 2018), 
Донишгоҳи миллии Тоҷикистон (26-уми апрели 2023) инъикос ёфтаанд.

Навгонии илмии таҳқиқ аз худи интихоби мавзуъ ва гузориши 
масъала бармеояд. Дар рисола паҳлуҳои иҷтимоии насри Кароматуллоҳи 
Мирзо ба таври маҷмуӣ ва дар шакли монографӣ омӯхта шуда, аз ҳамин нигоҳ 

хусусиятҳои мавзуӣ, жанрӣ ва услубию забонии онҳо муайян карда 
мешавад. Таҳқиқот барои пурра ва ҳаматарафа омӯхтани шахсияти 
эҷодӣ ва диди эстетикии нависанда мусоидат мекунад.

Аҳаммияти назарӣ ва амалии таҳқиқ. Диссертатсияи мазкур, ки дар 
заминаи омӯзиши осори бадеии Кароматуллоҳи Мирзо фароҳам 
омадааст, имкон медиҳад, ки самтҳо ва паҳлуҳои ҳаёти иҷтимоии халқи 
тоҷик дар давраи Истиқлоли Тоҷикистон ва бо ҳамин мавқеи иҷтимоии 
адиб ва таъсири сухани созандаи ӯ ба қишрҳои гуногуни ҷомеа муайян 
шавад. Натиҷаи корро дар таълифи китобҳои дарсӣ, курсҳо ва 
семинарҳои ихтисоси ин соҳа дар муассисаҳои олии ҷумҳурӣ, ва дар 
омӯзиши таърихи иҷтимоии халқи тоҷик истифода бурдан мумкин аст. 
Инчунин, мавод ва натиҷаҳои пажуҳишро метавон ҳангоми таълифи 
таърихи адабиёти давраи нав, таърихи накди адабӣ ва адабиётшиносии 
тоҷик истифода кард. Кори дар ин замина ба анҷом расида донишҳои 
назариро дар боби фардияти эҷодии К. Мирзо ва ҷустуҷӯҳои бадеии ӯ 
такмил медиҳад.

Саҳми шахсии довталаби дараҷаи илмӣ дар таҳқиқ аз он иборат 
аст, ки дар диссертатсия таҳлилу таҳқиқи масъалаҳои иҷтимоӣ бештар 
матраҳ гардидаанд. Мавзуи асосии таҳқиқ аз ҷониби роҳбари илмӣ 
тарҳрезӣ шудааст. Натиҷаи кор ва ҷустуҷӯҳои илмии унвонҷӯ дар 
мақолаҳои илмӣ, маъруза дар маҳфилу конференсияҳои ҷумҳуриявию 
донишгоҳӣ инъикос ёфтаанд. Таҳқиқи мавзую мундариҷаи ғоявии осор, 
ҳунару суханварӣ ва хусусиятҳои сабкию бадеии насри Кароматуллоҳи 
Мирзо саҳми шахсии довталаби дараҷаи илмиро собит менамояд. Дар 
таълифи дастурҳои таълимию методӣ ва китобҳои дарсӣ маводи 
диссертатсия нақши муҳим дорад.

Муҳтавои таҳқиқ ва мундариҷаи асосии диссертатсияи Зайниддини 
Абдулҳамид дар 8 мақолаи чопнамудаи муаллиф, аз ҷумла 3 мақола дар 
маҷаллаҳои тақризшавандаи Комиссияи олии аттестатсионии назди 
Президенти Ҷумҳурии Тоҷикистон инъикос ёфтаанд, ки рӯйхати онҳо 
дар зер оварда мешавад:

[1-М]. Зайниддини Абдулҳамид. Масъалаҳои иҷтимоӣ дар романи 
“Дар орзуи падар” [Матн] / 3. Абдулҳамид // Паёми Донишгоҳи миллии 
Тоҷикистон. Бахши илмҳои филологӣ. - Душанбе: Сино, 2015. - № 4/9 
(185).-С. 224-229.

[2-М]. Зайниддини Абдулҳамид. Масъалаҳои иҷтимоӣ дар қиссаи 
“Дарди ишқ” [Матн] / 3. Абдулҳамид // Паёми Донишгоҳи миллии 
Тоҷикистон. Бахши илмҳои филологӣ. - Душанбе: Сино, 2016. - № 4/2 
(199).-С. 268-271.

[3-М]. Зайниддини Абдулҳамид. Сарнавишти нависанда дар идроки 
масъалаҳои иҷтимоӣ [Матн] / 3. Абдулҳамид // Паёми Донишгоҳи 
миллии Тоҷикистон. Бахши илмҳои филологӣ. - Душанбе: Сино, 2018. - 
№2.-С. 207-212.

Дар хулосаи маҷлис муҳтавои диссертатсия, алоқамандии мавзуи 
диссертатсия ба самтҳои афзалиятноки рушди илм дар ҷумҳуӣ, 
мутобиқати теъдод ва мазмуни интишороти натиҷаҳои илмӣ ба маҳтавои 
диссертатсия ва автореферати он, мавҷудияти санадҳои тасдиқкунандаи 
татбиқи натиҷаҳои илмӣ дар истеҳсолот, саҳми довталаб дар иҷрои 
таҳқиқоти диссертатсионӣ ва ғайра арзёбӣ мегарданд.

Кафедраи адабиёти тоҷики Донишгоҳи давлатии Кӯлоб ба номи 
Абуабдуллоҳи Рӯдакӣ диссертатсияи номзадии Зайниддини 
Абдулҳамидро дар мавзуи “Масъалаҳои иҷтимоӣ дар насри 
Кароматуллоҳи Мирзо” кори анҷомёфтаи илмӣ ва муҳим меҳисобад, ки 
дар сатҳи зарурии илмию таҳқиқотӣ таълиф шуда, ба талаботи кори 
диссертатсионӣ ҷавобгӯ мебошад. Дар ин замина диссертатсияи мазкур 
ба ҳимоя ва барои дарёфти дараҷаи илмии номзади илми филология, аз 
рӯйи ихтисоси 10.01.01 - Адабиёти тоҷик, равобити адабӣ тавсия 
мешавад.

Хулоса дар ҷаласаи кафедраи адабиёти тоҷики Донишгоҳи давлатии 
Кӯлоб ба номи Абуабдуллоҳи Рӯдакӣ бо иштироки 2 нафар доктори илм 
аз муассисае, ки дар назди он шурои диссертатсионӣ амал мекунад, қабул 
шудааст.

Иштирок доштанд: 13 нафар. Натиҷаи овоздиҳӣ: «тарафдор» - 13 

нафар, «зид» - нест, «бетараф» - нест, қарори №12, аз 30.06.2023.

Номзади илми филология, дотсент, 

мудири кафедраи адабиёти тоҷик: Холиқова 3. К.

Котиби илми, доктори фалсафа (РйО) аз руйи

ихтисоси филология, дотсент: Шамшоди Ҷ.

«Имзои Холиқова 3. К. ва Шамшоди Ҷ.-ро 

тасдиқ мекунам»:

Амиров Ф.

Сардори раёсати кадрҳо ва корҳои 

махсуси ДДК ба номи Абуабдул
кадрхо

Маълумот дар бораи иртибот:

735360, ш. Кӯлоб, кӯчаи С.Сафров 1

Донишгоҳи давлатии Кулоб 

ба номи Абуабдуллоҳи Рӯдакӣ 

Тел: (+992)918670850

